
GOUVÈNÈ CUOMO AK PREZIDAN HEASTIE ANONSE AKÓ SOU REFÓM ETIK 

 
Gouvènè Andrew M. Cuomo ak Prezidan Carl Heastie jodia te prezante yon akò sou 
lansman refòm sou lwa ak règleman etik nan Eta New York.  
 
“Mwen te di ke refòm etik reyèl te esansyèl pou yon bidjè konplè ane sa a e mwen 
aplodi Prezidan Heastie ak Asanble a pou lidèchip yo nan sipòte estanda etik ki pi elve 
New York te janm etabli,” Gouvènè Cuomo te deklare. “Nouvo nivo divilgasyon ak 
transparans sa pral fè yon wout long nan direksyon pou restore konfyans piblik. Plis 
konfyans, se plis kredibilite.” 
 
Prezidan Asanble Carl Heastie te deklare, “Lè mwen te pran pozisyon lidèchip nan 
Asanble Eta New York, mwen te asire elektè yo nan eta sa a ke gouvènman yo ap 
travay pou yo. Mwen te asire yo ke pa nenpòt mwayen ki nesesè, nou tap fè tout sa ki 
nan pouvwa nou pou rejwenn konfyans yo ak pou pote yon refòm veritab ak 
responsabilite nan sal sa yo. Jodia, Majorite Asanble a te fè yon pa nan bi pou satisfè 
pwomès sa. Mwen kontan pou m anonse ke nou te rive jwenn yon akò avèk Gouvènè 
Cuomo sou refòm etik.” 
 
Akò ant Gouvènè a ak Asanble a kouvri senk pwen esansyèl ki annaprè yo ke Gouvènè 
a te prezante kòm priyorite l pou bidjè a:  
 
1. Nouvo egzijans pou mete enfòmasyon deyò 
 
Otorite piblik pral blije mete deyò tout revni yo ranmase deyò, kiyès ki bay yo l, vre sèvis 
yo bay pou resevwa revni an epi si gen yon koneksyon kèlkonk ak gouvenman eta a 
oswa biwo yap dirije a oswa travay piblik yo. Espesyalman: 

• Tout otorite piblik dwe pibliye nati chak sous konpansasyon eksteryè ki depase 
$1,000.  
• Okenn lejislatè, anplwaye lejislatif oswa ofisye eta ka resevwa nenpòt kalite 
konpansasyon, dirèkteman oswa endirèkteman, anrapò avèk yon pwojè lwa ki 
annatant oswa rezolisyon.  
• Tout otorite piblik yo ki pèsonèlman bay sèvis keseswa yap travay 
endividyèlman oswa kòm yon manm oswa anplwaye yon biznis oswa konpayi, 
tankou avoka, koutye imobilye, e yo resevwa konpansasyon yon pratik/kliyan ki 

depase $5,000 yo dwe devwale non pratik/kliyan, sèvis ki te bay, kantite lajan e 
keseswa sèvis la te gen rapò a aksyon gouvènman. Yo pral egzante divilgasyon 
sèten aktivite sansib kliyan tankou ka gad timoun, preparasyon testaman, 
pwosedi maryaj, fayit ak pwosedi kriminèl ak transfè papye kay rezidansyèl.  

Akò a modifye lwa pou abilite pwokirè yo pou pouswiv fo deklarasyon finansye san 
apwobasyon Komisyon Konjwen sou Etik Piblik. Li ta va amande tou Lwa sou Lòbi a 
pou kouvri lòbi minisipalite ki gen yon popilasyon 5,000 osa plis moun – lwa aktyèl la 
tabli nan minisipalite ki gen yon popilasyon 50,000 moun oswa plis. 
 
2. Konfiskasyon Pansyon  
 
Otorite piblik ki koupab koripsyon piblik pa ta dwe gen kontribiyab peye pou retrèt yo. 
Akò a pral aplike sou lwa konfiskasyon retrèt pou tout otorite piblik yo ki kondane pou 
koripsyon piblik, enkli sa yo ki antre nan sistèm retrèt la anvan adopsyon lwa 
konfiskasyon pansyon nan 2011. Lwa a otorize yon jij pou pwoteje yon konjwen inonsan 
e li te antre anvigè apre dezyèm pasaj yon amannman konstitisyonèl pa lejislati a ak 
apwobasyon elektè nan 2017.  
 
3. Refòm Endamnite pa Jou 
 
Akò a pral imedyatman refòme endamnite pa jou lè yo etabli yon seri egzijans 
verifikasyon ki gen ladan:  

• Pou asire yon fonksyonè nan lokasyon yo deklare ke yo ye a, lejislati a pral 
enstale yon sistèm elektwonik ki verifye prezans pèsonèl lejislatè yo nan yon 
aktivite ofisyèl. 
• Prezidan an pral devlope ak aplike règleman yo pou verifye prezans nan 
aktivite ofisyèl yo epi etabli estanda ak limit pou aktivite ranbousab yo. 
• Règleman federal pral dirije ranbousman yo. 
• Lejislati a pral kreye yon sitwèb ki aksesib a piblik la ki montre ranbousman ak 
vwayaj manm yo. 

 

4. Entèdiksyon Lajan Kanpay pou Itilizasyon Pèsonèl 
 

Akò a entèdi tou itilizasyon lajan kanpay pou sèvis pèsonèl. Yo pral defini kalite 
itilizasyon pèsonèl yo tankou depans ki fèt eksklizivman pou benefis pèsonèl kandida 
oswa nenpòt lòt moun, ki pa anrapò avèk yon kanpay politik oswa ki gen yon pozisyon 
piblik oswa pati. Lwa a pral gen ladann yon lis ki bay itilizasyon ki entèdi nan 
kontribisyon lajan kanpay pou depans ki pa gen rapò a yon kanpay oswa yon biwo piblik 
tankou achte kay rezidansyèl, peman ipotèk, lwaye, rad, peman lekòl, salè pou moun ki 
pap fè travay kanpay la, admisyon nan aktivite espòtif, amann ak penalite ak lajan pou 
country clubs ak klib sante.  
5. Piblikasyon Finans Kanpay 
 
Pwopozisyon an pral kontinye ogmante egzijans la pou mete deyò depans endepandan 
pou rantre ladann depans endepandan sou kominikasyon ki fèt nan 60 jou anvan yon 
eleksyon jeneral oswa espesyal, ak 30 jou anvan yon eleksyon primè pou referans yon 

kliyan ki idantifye aklè. Pwopozisyon sa pase tou egzekisyon regleman depans 
endepandan bay nouvo prensipal avoka nan zafè egzekisyon. 
 
Egzekitif ak Asanble a kontinye sipòte refòm adisyonèl etik ki deja rantre nan Bidjè 
Egzekitif Gouvènè a, ki gen ladann limit sou kontribisyon kanpay, otorizasyon yon 
nouvo sistèm finansman piblik pou eleksyon ak eliminasyon echapatwa LLC a. 

